
Din hija kawza b’rikonvenzjoni dwar il-hlas ta’ djun ta’
soc¢jeta kummercjali, I-obbligi tad-diretturi u t-tmexxija tas-
socjeta.

L-atturi fissru illi flimkien mal-konvenut huma d-diretturi
tas-so¢jeta Primo Leisure Co. Limited. Din is-socjeta
kellha taghti lil diversi dipartimenti tal-gvern kif imfisser
hawn taht:

o hamest elef, seba’ mija u tnejn u erbghin lira u sitta
u tmenin ¢entezmu (LmS5,742) lid-Dipartiment tat-Taxxa
fuq I-Valur Mizjud;

o ghaxart elef, erba’ mija u sebgha u disghin lira u
tmienja u ghoxrin c¢entezmu (Lm10,497.28) lill-
Kummissarju tat-Taxxi Interni; u

o sa dakinhar meta nfethet il-kawza, mitejn u tlieta u
tletin lira u ghoxrin ¢entezmu (Lm233.20) bhala penali lir-
Registratur tal-Kumpanniji.

Billi d-diretturi huma marbutin in solidum mas-socjeta
ghall-hlas ta’ dawn id-djun, I-atturi hallsu bejniethom
fishma ndaqgs dak li s-socjeta kellha taghti lid-Dipartiment
tat-Taxxa fuq [-Valur Mizjud u ghamlu ftehim mal-
Kummissarju tat-Taxxi Interni biex ihallsu bin-nifs dak li
kellhom jaghtu lid-Dipartiment tat-Taxxi Interni; sa meta
nfethet il-kawza kienu hallsu sitt elef, erba’ mija u sittax-il
lira (Lm6,416) u ghalhekk fadal bilan¢ ta’ erbat elef u
wiehed u tmenin lira u tmienja u ghoxrin ¢entezmu
(Lm4,081.28).

Barra minn hekk, [-attur Montebello wahdu kien
kundannat mill-Qorti tal-Magistrati jhallas multa ta’ mitt lira
(Lm100) ghan-nuqqgas tas-socjeta li tibghat denunzji tat-
taxxa fuq il-valur mizjud; din il-multa hallsuha I-atturi
fishma ndags bejniethom.

L-atturi jghidu wkoll illi parti mis-somma li kellha tithallas
lill-Kummissarju tat-Taxxa  fuqg I-Valur Mizjud
tirrapprezenta danni li garrbu I-atturi minhabba I-ghemil
tal-konvenut ghax, ghalkemm kien fl-interess tas-socjeta u
tal-partijiet bhala diretturi illi s-so¢jeta tigi stral¢jata sabiex
ma tizdiedx is-somma li kellha tithallas lill-kummissarju, u
ghal dan il-ghan il-konvenut kien imsejjah b’ittra legali tat-
22 ta’ Marzu 2004, il-konvenut baga’ ma ghamel xejn u
ghalhekk kompliet tikber il-ferita. 1l-konvenut kien imsejjah
ukoll, izda ghalxejn, b'ittri tal-24 ta’ Jannar 2005 u tas-16
ta’ Frar 2005.

L-atturi ghalhekk fethu din il-kawza u geghdin jitolbu illi |-
gorti:

1.  tghid illi I-konvenut ghandu jhallas lill-atturi sehem
minn dak li hallsu I-atturi lid-Dipartiment tat-Taxxa fuq |-
Valur Mizjud u sehem minn dak li jkunu lahqu hallsu lill-
Kummissarju tat-Taxxi Interni sa dakinhar li tinghata s-
sentenza,;

2. tghid illi I-konvenut ghandu jhallas lill-atturi sehem
minn dak li jkun ghad fadal li jithallas lill-Kummissarju tat-
Taxxi Interni dakinhar li tinghata s-sentenza;

3.  tghid illi I-konvenut ghandu jhallas lill-atturi sehem
mill-multa ta’” mitt lira (Lm100) [i l-atturi hallsu lir-
Registratur tal-Qrati;

4.  tghid illi I-konvenut ghandu jhallas lill-atturi sehem
mis-somma ta’ mitejn u tlieta u tletin lira u ghoxrin
¢entezmu (Lm233.20) jew kull somma oghla li sa dakinhar
tas-sentenza tkun thallset, jew ikollha tithallas, mill-atturi
lir-Registratur tal-Kumpanniji;

5. tghid illi bl-ghemil tieghu I-konvenut ghamel danni
lill-atturi;

6. tillkwida sehem il-konvenut mis-somma li hallsu I-
atturi lid-Dipartiment tat-Taxxa fuq il-Valur Mizjud u lill-
Kummissarju tat-Taxxi Interni;

7. tillikwida sehem il-konvenut minn dak li I-atturi jkun
ghad fadlilhom ihallsu lill-Kkummissarju tat-Taxxi Interni
dakinhar li tinghata s-sentenza;

8. tillikwida sehem il-konvenut mis-somma ta’ mitt lira
(LmZ100) imhallsa lill-atturi lir-Registratur tal-Qrati;

9. tillikwida sehem il-konvenut mis-somma ta’ mitejn u
tlieta u tletin lira u ghoxrin ¢entezmu (Lm233.20) jew kull
somma oghla li sa dakinhar tas-sentenza tkun thallset,
jew ikollha tithallas, mill-atturi lir-Registratur tal-
Kumpanniji;

10. tillikwida d-danni li garrbu I-atturi;

11. tikkundanna lill-konvenut ihallas sehmu minn dak li
hallsu l-atturi lid-Dipartiment tat-Taxxa fuq il-Valur Mizjud
u lill-Kkummissarju tat-Taxxi Interni;

12. tikkundanna lill-konvenut ihallas sehmu minn dak li
jkun ghad fadlilhom jaghtu l-atturi lill-Kummissarju tat-
Taxxi Interni dakinhar li tinghata s-sentenza;

13. tikkundanna lill-konvenut ihallas sehmu mill-mitt lira
(LmZ100) li l-atturi hallsu lir-Registratur tal-Qrati;

14. tikkundanna lill-konvenut ihallas sehmu mis-somma
ta’ mitejn u tlieta u tletin lira u ghoxrin ¢entezmu
(Lm233.20) jew kull somma oghla li sa dakinhar tas-
sentenza tkun thallset, jew ikollha tithallas, mill-atturi lir-
Registratur tal-Kumpanniji;

15. tghid illi I-konvenut ghandu jhallas lill-atturi d-danni li
dawn garrbu; u

16. tikkundanna lill-konvenut ihallas lill-atturi d-danni li
jigu likwidati.

Qeghdin jitolbu wkoll I-imghax u l-ispejjez, fosthom dawk
tal-ittri legali tat-22 ta’ Marzu 2004, tal-24 ta’ Jannar 2005
u tas-16 ta’ Frar 2005, u I-ispejjez tal-mandat ta’
sekwestru ipprezentat flimkien mac-c¢itazzjoni.

[I-konvenut ressaq dawn I-e¢¢ezzjonijiet:

1. dwar it-talbiet bin-numri (1), (6) u (11), u fid-dawl ta’
dak li jghid I-art. 66(5) tal-Att dwar it-Taxxa fuq il-Valur
Mizjud [Kap. 406]", il-konvenut gatt ma kellu fidejh jew
tant il-kontroll tieghu xi proprjeta tas-soc¢jeta Prime Leisure
Co. Limited li biha seta’ jhallas it-taxxa lill-Kummissarju
tat-Taxxa fuq il-Valur Mizjud, u ghalhekk qatt ma seta’
jinzamm personament responsabbli ghall-hlas tat-taxxa li
kellha taghti dik is-socjeta;

2. dwar it-talbiet bin-numri (2), (7) u (12), u fid-dawl ta’
dak li jghid l-art. 7(2) tal-Att dwar |-Amministrazzjoni tat-
Taxxa [Kap. 372]% il-konvenut gatt ma kellu fidejh jew
tant il-kontroll tieghu xi proprjeta tas-soc¢jeta Prime Leisure
Co. Limited li biha seta’ jhallas it-taxxa lill-Kummissarju
tat-Taxxa fuq il-Valur Mizjud [recte, lill-Kkummissarju tat-
Taxxi Interni], u ghalhekk qatt ma seta’ jinzamm
personalment responsabbli ghall-hlas tat-taxxa li kellha
taghti dik is-socjeta;

3. dwar it-talbiet bin-numru (3), (8) u (13), ir-
responsabbilta penali hija personali u, bhala principju ta’
ordni pubbliku, “la hija trasferibbli u langas ma hija
indennizzabbli” u ghalhekk la l|-attur Montebello, misjub
hati u kundannat ihallas il-multa, u langas I-attur Dullnig
ma ghandhom jedd ghal rifuzjoni;

4. dwar it-talbiet bin-numru (4), (9) u (14) I-atturi
ghandhom ighidu taht liema dispozizzjoni tal-ligi I-partijiet
bhala diretturi huma responsabbli in solidum ghall-hlas ta’
penalitajiet imposti mir-Registratur tal-Kumpanniji fuq
Primo Leisure Co. Limited — l-atturi b’nota tal-10 t'April
2006° semmew l-art. 401(3) tal-Att dwar il-Kumpanniji

! 65. (5) Rapprezentant ikollu responsabbilta solidali mal-persuna li jkun qieghed

jirrapprezenta ghat-taxxa dovuta minn dik il-persuna: izda meta ir-rapprezentant
ikun agixxa in bona fede u ma jkunx qieghed xjentement jikkontravjeni is-
subartikolu (4) jew kull obbligazzjoni ohra taht dan 1-Att, ir-responsabbilta
tieghu taht dan is-subartikolu ghandha tkun limitata ghall-flus jew ghall-valur
tal-proprjeta 1i huwa jkun qieghed jamministra jew jikkontrolla 1i tkun ta’
persuna jew dovuta lil persuna li huwa jkun ir-rapprezantant taghha.

7.(2) Kull funzjonarju principali [ta’ kull korp ta’ persuni] ghandu jhallas it-
taxxa mill-proprjeta ta’ 1-imsemmi korp ta’ persuni. Izda hu jkun suggett ghall-
hlas persunalment u in solidum ma’ kull persuna ohra responsabbli ghaliha, jekk
fxi zmien wara l-1 ta’ Jannar, 1979, hu jkollu fil-pussess tieghu jew taht il-
kontroll tieghu xi proprjeta tal-korp ta’ persuni li setghet tintuza biex tithallas it-
taxxa li tkun dak iz-zmien dovuta.

3 Fol. 91.

Pagna 4 minn 13
Qrati tal-Gustizzja



Kopja Informali ta' Sentenza

[Kap. 386]*, u fin-nota ta’ osservazzjonijiet taghhom tat-30
t’ApSriI 2009 komplew semmew l-art. 427(4) tal-istess Kap.
3867;

5. l-atturi ghandhom jaghmlu I-prova illi Primo Leisure
Co. Limited tassew kellha taghti s-somom mitluba;

6. dwar it-talbiet bin-numru (5), (15) u (16) il-konvenut
thalla barra mit-tmexxija tas-so¢jeta b'mod Ii jekk is-
socjeta tassew kellha taghti dak li geghdin ighidu I-atturi,
dan kien biss rizultat ta’ tmexxija hazina, bla hila u bla
ghaqal mill-atturi stess li wasslet biex falliet;

7. il-konvenut ma nghatax opportunita li jiddefendi lis-
socjeta kontra I-pretensjonijet maghmula kontra taghha; u
8. il-konvenut gatt ma kien imsejjah mill-awtoritajiet

imsemmija mill-atturi biex personalment ihallas sehem
mis-somom mitluba, gatt ma nghata opportunita jiddefendi
lilu nnifisu u, li kieku nghata dik [-opportunita, kien ikollu
“bazi legali” biex jaghmel dan.

[I-konvenut ingeda bil-pro¢eduri midija mill-atturi biex
b’rikonvenzjoni ressaq il-kontro-talbiet tieghu. Fisser illi I-
atturi  “eskludewh”, ghalkemm direttur bhalhom, mit-
tmexxija tas-socjeta u tal-attivita kummer¢jali taghha. Is-
socjeta mexxewha hazin, bla hila u bla ghaqal, u taw
lilhom infushom, ghas-servizz |li taw lis-socjeta, hlas li
ghandu jitgies bhala sproporzjonat meta tqis is-servizz li
taw, il-kwalita ta’ dan is-servizz, u I-mezzi u |-qaghda tas-
soc¢jeta. Barra minn hekk, I-atturi jew xi wiehed minnhom
ingdew b’fondi u assi tas-socjeta fl-interess taghhom
personali.

Minhabba fdan kollu I-konvenut, bhala azzjonista tas-
socjeta, garrab danni u ghandu jedd ghal azzjoni diretta
kontra |-atturi. Ghalhekk, b’rikonvenzjoni gieghed jitlob illi
l-gorti:

4 401. (3) Meta r-Registratur jaghti avviz bil-miktub lil xi persuna li dik il-

persuna saret suggetta ghal penali taht dan 1-Att li jispecifika x-xorta tal-ksur tal-
ligi u jindika ammont dovut bhala penali ghal dak ir-reat, il-persuna li lilha jkun
inghata l-avviz titgies, bla hsara ghad-disposizzjonijiet tas-subartikoli minn (4)
sa (17), li tkun wehlet penali taht dan 1-Att, Kif ukoll xi penali dovuta ghal kull
jum li matulu n-nuggas ikompli u I-ammont indikat kif intgal gabel li hu dovut
bhala penali ghandu jitqies li jkun il-penali dovut taht dan 1-Att ghall-ksur tal-ligi
specifikat fl-avviz.

427. (4) Kumpannija tkun responsabbli in solidum ma’ l-uffi¢jali taghha ghall-
hlas ta’ kull penali amministrattiva imposta taht dan I-Att.

Pagna 5 minn 13
Qrati tal-Gustizzja



Kopja Informali ta' Sentenza

1. tghid illi hu garrab danni minhabba fin-nuqqgasijiet u
l-imgieba tal-atturi; u

2. tillikwida dawn id-danni u tikkundanna lill-atturi
jhallsu d-danni hekk likwidati.

Ghall-kontro-talbiet I-atturi ressqu dawn |-e¢¢ezzjonijiet:

1. il-kontro-talbiet waqghu bi preskrizzjoni taht [-art.
2153 tal-Kodi¢i Civili; u

2. fil-meritu, il-kontro-talbiet huma “infondati fil-fatt u
fid-dritt”.

[I-fatti li wasslu ghal din il-kawza sehhew hekk:

[I-kumitat ta’ tmexxija tat-Teatru Manoel hare§ sejha ghal
offerti ghall-kiri tar-restaurant u |-cafeteria tat-teatru u I-
konvenut thajjar jaghmel offerta. Billi dak iz-zmien kellu
relazzjoni professjonali mal-attur Montebello, Ii kellu
esperjenza fil-qasam tal-catering, il-konvenut hajjar il
Montebello biex jidhol bi shab mieghu u jaghmlu I|-offerta
flimkien. Montebello accetta izda ried li jdahhal ukoll lill-
attur l-iehor Dullnig. Ghalhekk ftiehmu t-tlieta Ii huma u
flimkien ghamlu l-offerta li diet ac¢ettata. Dan kollu sar fi
Zmien qgasir.

Meta |-offerta giet accéettata I-partijiet hargu fishma ndaqgs
ir-rigal ta’ ghaxart elef lira (Lm10,000) biex hadu I-kirja u
ifformaw is-socjeta Primo Leisure Co. Limited biex tmexxi
n-negozju.

Meta s-socjeta hadet il-kirja I-atturi dahlu fil-post biex
inaddfuh u jaraw x’kien mehtieg biex ikun jista’ jibda n-
negozju. ll-konvenut ma hax sehem f'dan ix-xoghol, izda,
billi huwa designer, hejja xi pjanijiet ghall-attrezzament
tar-restaurant, partikolarment ghall-bdil tat-tapezzerija.
Billi lill-atturi dehrilhom illi I-pjanijiet tal-konvenut kienu
jdannlu lis-socjeta fi spiza gholja li, fdak I-istadju, is-
soc¢jeta ma kinitx tiflah ghaliha, ma gablux mal-pjanijiet tal-
konvenut. Il-konvenut, meta ra hekk, irraguna illi billi
kienu tnejn kontra wiehed gatt ma kienet sejra tghaddi
tieghu u, billi deherlu illi n-negozju kien sejjer jitmexxa
b’medjokrita, effettivament abdika milli jiehu sehem fit-
tmexxija tan-negozju u halla kollox fidejn I-atturi.
Minhabba fhekk ukoll, il-konvenut li, skond il-ftehim, kellu
jiehu hsieb il-marketing, milli jidher ma ghamel xejn minn
dan ghax ma riedx li jhajjar nies ta’ kalibru gholi fambjent
li skond hu kien medjokri.

L-atturi ghalhekk bdew imexxu n-negozju bi ftit li xejn
kontribut min-naha tal-konvenut, u t-tnejn li huma jew xi
wiehed jew iehor minnhom kienu jkunu tista’ tghid kuljum
fuq il-post waqt li kien ghaddej in-negozju. Ta’ dan kienu
jiehdu paga bhala impjegati tas-socjeta.

Wara xi zmien l-awditur tas-socjeta, billi deherlu li n-
negozju ma kienx miexi tajjeb u I-flus li kienu hergin kienu
aktar mid-dhul, laqqa’ lill-partijiet bhala diretturi biex
igharrafhom dwar il-qaghda tas-socjeta u biex ighidilhom
illi s-sitwazzjoni ma kinitx sostenibbli.

ll-partijiet ghalhekk ftiehmu illi, biex jonqsu l-ispejjez, I-
atturi ma jibqghux jiehdu paga izda I-konvenut kellu jiehu
sehem aktar attiv fit-tmexxija. Ftiehmu wkoll illi I-konvenut
kellu jaghmel marketing aktar attiv. Il-konvenut dan
ghamlu billi xtara mailing list minghand terzi u baghat
reklami bil-posta lin-nies fuq dik il-lista. Milli jidher il-lista
ma kinitx aggornata u parti sew mir-reklami mibghuta mill-
konvenut ma waslux fejn kellhom jaslu. Ukoll, il-konvenut
ghamel xi Zzmien imur ir-restaurant — fejn izda kien
jaghmel, fuq computer, xoghol tieghu personali li kien
jiehu mieghu fuq diska u li ma kellux xjagsam mat-
tmexxija tan-negozju — jew kien jibghat lil haddiehor floku,
sakemm sfortunatament marad u ma kellu xejn aktar
x’jagsam man-negozju.

Dak kollu li ghamlu I-partijiet biex isalvaw in-negozju ma
sewa ghal xejn; in-negozju baqa’ sejjer lura u s-socjeta
spic¢cat ukoll zgombrata mill-post. Waqghet ukoll lura fil-
hlasijiet ta’ taxxa fuq id-dhul u fuq il-valur mizjud, u ta’
kontribuzzjonijiet tas-sigurta socjali. L-atturi, billi kellhom
fidejhom beni tas-socjeta li setghu bihom hallsu t-taxxa,
kellhom ihallsu din it-taxxa personalment, tant |-art. 66(5)
tal-Att dwar it-Taxxa fuq il-Valur Mizjud [Kap. 406] u I-art.
7(2) tal-Att dwar I-Amministrazzjoni tat-Taxxa [Kap. 372].
Hallsu wkoll xi penali talli ma baghtux fil-waqgt denunzji li
kellhom isiru tant [-Att dwar il-Kumpanniji [Kap. 368].
Barra minn hekk, |-attur Montebello kien kundannat ihallas
multa ta’ mitt lira (Lm100) ghan-nugqgas tas-socjeta li
tibghat denunzji tat-taxxa fuq il-valur mizjud. Ghalkemm
kien kundannat Montebello wahdu, il-multa hallsuha
Montebello u Dullnig flimkien.

L-atturi issa geghdin jitolbu illi I-konvenut johrog sehmu
minn dawn l-ispejjez.

Id-diretturi, bhala regola, ma jwegbux ghad-djun tas-
soc¢jeta jekk mhux féirkostanzi partikolari u bis-sahha ta’
dispozizzjoni tal-ligi, bhal ma huma l-art. 66(5) tal-Att dwar
it-Taxxa fuq il-Valur Mizjud [Kap. 406] u l-art. 7(2) tal-Att
dwar I-Amministrazzjoni tat-Taxxa [Kap. 372]. Ghalkemm,
strettament, dawk I-artikoli jolgtu r-relazzjoni bejn id-
diretturi u I-Kummissarju tat-Taxxa fuq il-Valur Mizjud u I-
Kummissarju tat-Taxxi Interni rispettivament, huma wkoll
relevanti, minhabba surroga bis-sahha tal-art. 1166(¢)°
tal-Kodi¢i Civili, ghar-relazzjoni bejn id-diretturi nfushom
jekk xi whud minnhom ihallsu taxxa li ghall-hlas taghha
kienu marbuta lkoll flimkien.

Fil-kaz tat-taxxa fuq il-valur mizjud, huwa marbut ghall-
hlas in solidum min:

1. huwa “rapprezentant”, bhal ma huwa direttur,
tas-socjeta; u

2. fl-istess hin:

a. ikun mexa in mala fide; jew

b. kiser “xjentement” dak li jghid |-art. 66(4)
tal-Kap. 406; jew

C ikollu fidejh beni tas-socjeta li minnhom

seta’ hallas it-taxxa.
L-art. 66(4) ighid hekk:

66. (4) Rapprezentant i jkollu taht it-tmexxija jew

kontroll tieghu xi flus jew proprjeta ta’ persuna jew dovuti
lil persuna li huwa jkun rapprezentant taghha ma ghandux
jiddisponi minn dawk il-flus jew proprijeta kemme-il darba
ma jkunx haseb bizzejjed ghal kull taxxa dovuta taht dan I-
Att. [Kap. 406]
[I-konvenut kien direttur, u ghalhekk “rapprezentant” tas-
socjeta, izda ma ngiebet ebda prova illi huwa kien in mala
fide jew li kellu fidejh flus jew beni ohra tas-socjeta.
Rajna illi, hlief ghall-isforzi zghar li ghamel, jew li taparsi
ghamel, ghall-marketing u ghall-ftit drabi li kien ikun fil-
post, izda jaghmel xoghol iehor, il-konvenut ma kellu ebda
sehem attiv fit-tmexxija tas-socjeta u ma ngiebet ebda
prova li kellu flus jew beni ohra tas-socjeta f'idejh.

6 1166. Is-surroga ssir ipso jure favur -

(¢) ta’ dak li kien obbligat ma’ ohrajn jew ghal ohrajn ghall-hlas tad-
dejn u kellu interess ihallsu.

L-istess ighodd ghar-responsabbilta ghall-hlas tat-taxxa
fuq id-dhul. Tant I-art. 7(2) tal-Att dwar [-Amministrazzjoni
tat-Taxxa [Kap. 372], ma hux bizzejjed li tkun “funzjonarju
prinCipali”, bhal ma huwa direttur, biex tkun marbut
personalment ghall-hlas tat-taxxa, jekk ma jkollokx ukoll,
fiz-zmien relevanti, flus jew beni ohra tas-socjeta li bihom
tkun stajt hallast it-taxxa.

Billi, ghalhekk, ma hemmx il-kondizzjonijiet biex il-
konvenut jitgies responsabbli in solidum mas-socjeta u
mal-atturi ghall-hlas tat-taxxa fuq il-valur mizjud u t-taxxa
fuq id-dhul, l-atturi meta hallsu dawk it-taxxi ma gewx
surrogati fil-jeddijiet tal-kummissarji rispettivi kontra |-
konvenut. Fin-nuqgas ta’ dispozizzjoni ta’ ligi li taghmel
lill-konvenut responsabbli ghall-hlas ta’ dawk id-djun tas-
soc¢jeta, ma huwiex marbut |i jhallas xi sehem minnhom, u
t-talbiet relativi tal-atturi huma ghalhekk michuda.

L-attur Montebello kien wehel ukoll multa talli s-socjeta
nagset milli tibghat denunzji tat-taxxa fuq il-valur mizjud fil-
waqt. Issa qieghed jitlob illi I-konvenut ihallas sehmu
minn din it-taxxa, bhal ma ¢ga ghamel I-attur I-iehor
Dullnig.

Dwar din it-talba hija tajba I-e¢cezzjoni tal-konvenut i
tghid illi r-responsabbilta penali hija personali, u ma
jinghata ebda forma ta’ indennizz ghaliha. It-talba hija
kontra I-ordni pubbliku u hija ghalhekk michuda wkoll.
Is-sitwazzjoni dwar il-penalitajiet taht [-Att dwar il-
Kumpanniji [Kap. 386] hija differenti, ghax |-art. 427(4) ta’
dak I-Att ighid illi socjeta tkun responsabbli in solidum ma’
l-ufficjali taghha ghall-hlas ta’ kull penali amministrattiva
imposta taht I-Att.

ll-konvenut ighid illi, kieku nghata fakolta illi jiddefendi
ruhu, kien jaghmel hekk bil-pro¢edura taht I-art. 401(5) tal-
Kap. 386 u jinheles mir-responsabbilta. In-nuggas i
ghalih kienet imposta |-penali, izda, kien wiehed oggettiv —
nuggas li jintbaghtu denunzji taht I-Att — u |I-konvenut ma
weriex kif is-socjeta setghet tehles mill-multa, aktar u
aktar meta s-setgha tal-qorti |i thassar jew tnaqqas il-
penali taht l-art. 401(7) tal-Att hija limitata, u |-konvenut
ma weriex x'difiza setghet titressaq biex is-soc¢jeta, u d-
diretturi maghha, setghu inhelsu mir-responsabbilta ghal
dan in-nuqqgas.

ll-konvenut ghalhekk ghandu jhallas sehmu, flimkien mal-
atturi, tal-penali imposti mir-Registratur tal-Kumpanniji.
L-atturi geghdin ighidu wkoll illi I-penali ghaz-zmien wara li
huma, ghalxejn, sejhu lill-konvenut biex jersaq ghall-istral¢
tas-socjeta ghandu jhallashom il-konvenut wahdu, ghax i
kieku sar l-istral¢ il-penali ma kinitx tkompli tiela’. Il-gorti
izda tosserva illi (a) ma kien hemm xejn li jzomm lill-atturi
milli jibdew huma proceduri dudizzjarji ghall-istral¢, ukoll
minghjar il-ko-operazzjoni tal-konvenut, u wkoll (b) ma
kien hemm xejn li jzomm milli jintbaghtu d-denunzji, fin-
nuqqgas tal-istralc.

ll-konvenut ghalhekk ghandu jhallas sehem dags I-atturi.
ll-penali sad-29 ta’ Jannar 2009 kienet telghet ghal tlitt
elef, mitejn u tlieta u sittin euro u erbghin ¢entezmu
(€3,263.40), u sehem il-konvenut ghalhekk jigi elf u
sebgha u tmenin euro u tmenin ¢entezmu (€1,087.80), i
mieghu ghandu jizdied ukoll sehem minn tlieta (‘/3) tal-
penali ghaz-zmien wara d-29 ta’ Jannar 2009.

L-atturi geghdin jitolou wkoll illi I-konvenut jaghmel tajjeb
ghad-danni li garrbu bi htija tieghu. Jidher illi din it-talba
hija mibnija fuq in-nugqgas tal-konvenut li jiehu sehem attiv
fit-tmexxija tan-negozju u fin-nuqqas tieghu li jikko-opera
mal-atturi ghall-istral¢ tas-socjeta.

Kienet haga miftiehma bejn il-partijiet illi I-konvenut ma
kellux jiehu sehem attiv bhal dak tal-atturi fit-tmexxija tan-
negozju; dan jixhdu I-fatt illi waqt illi, gabel il-laggha mal-
awditur, l-atturi kienu jithallsu ghax-xoghol li kienu jaghmlu
fl-interess tas-socjeta, il-konvenut ma ha ebda hlas.
Tassew illi, wara I-laggha mal-awditur, il-ftehim inbidel u I-
konvenut ukoll kellu jiehu aktar interess fit-tmexxija tan-
negozju, u tassew ukoll illi jidher illi t-tentativi tal-konvenut
kienu x’aktarx dghajfa, izda ma ngiebet ebda prova li kien
Xi nuggas tal-konvenut li wassal biex in-negozju jmur
hazin; kien ga sejjer hazin qabel, u kien ghalhekk illi |-
awditur sejjah il-laqgha.

Fil-fehma tal-qorti ghalhekk ma hemm xejn i juri li |-
konvenut jahti ghal xi telf li garrbu I-atturi, u t-talba ghal-
likwidazzjoni u |-hlas tad-danni hija ghalhekk mi¢huda.
Nghaddu issa biex inqgisu I-kontro-talbiet tal-konvenut.
ll-konvenut gieghed jitlob danni minghand [-atturi ghax
gieghed ighid illi dawn mexxew in-negozju bla hila u bla
ghagal, u bi ksur tal-ligijiet fiskali, ghax lilu “eskludewh”

minn kull sehem fit-tmexxija, ghax ma hadux hsieb iharsu
gudizzjarjament l|-interessi tas-socjeta, tant li tilfu azzjoni
ta’ spoll li fethu wara li ghalqu xahrejn minn meta s-
socjeta kienet zgumbrata mill-post mikri lilha, u ghax hadu
hlas li kien wisq meta mqgabbel mas-servizz li taw u mal-
gaghda finanzjarja tal-kumpannija. Qieghed ighid ukoll illi
l-attur Dullnig baghbas xi flus tas-soc¢jeta. Dawn ir-
ragunijiet huma elenkati b’aktar dettall fin-nota ta’
osservazzjonijiet tal-konvenut.

L-atturi ressqu l|-ec¢ezzjoni ta’ preskrizzjoni ta’ sentejn
taht l-art. 2153 tal-Kodici Civili — il-preskrizzjoni li tolgot I-
azzjonijiet ghal danni ex delicto vel quasi. Biex naraw
jekk din l-e¢¢ezzjoni tolqotx il-kaz tallum jenhtieg li nqisu n-
natura tal-azzjoni tal-konvenut, jekk hijiex azzjoni ghal
danni ex delicto vel quasi jew hijiex azzjoni mibnija fuq
relazzjoni kuntrattwali jew ta’ xorta ohra bejn il-partijiet.
L-obbligi tad-diretturi qua diretturi huma lejn is-socjeta
mhux lejn l-azzjonisti’, u ghalhekk I-azzjoni tal-konvenut, |i
qieghed imexxi b””azzjoni diretta”® fl-interess tieghu nnifsu,
ma hijiex azzjoni mibnija fuq ir-relazzjoni organika bejn is-
soc¢jeta u d-diretturi taghha, u langas ma hija azzjoni tant
l-art. 402 tal-Att dwar il-Kumpanniji [Kap. 386]. Lanqgas
ma hija “azzjoni derivattiva” maghmula minn azzjonist fl-
interess tas-socjeta stess, ghax is-socjeta nfisha ma hijiex
parti fil-kawza, kif ghandha tkun fazzjonijiet bhal dik®.
Ir-rikonvenzjoni ghalhekk, la ma hijiex mibnija fuq
relazzjoni kuntrattwali jew organika bejn il-partijiet, tista’
tkun biss azzjoni ghal danni ex delicto vel quasi li I-
konvenut ighid li garrab minhabba |-ghemil hazin tal-
konvenuti.

ll-kontro-talbiet ghalhekk huma milquta bil-preskrizzjoni
tant l-art. 2153 hlief safejn huma dwar l-allegazzjoni ta’
approprjazzjoni indebita maghmula kontra [-konvenut
Dullnig, billi fdak il-kaz il-hsara tkun ikkagunata b’reat u
tintlagat bi preskrizzjoni ohra.

Ara Michael J. Falla versus John H. Sorotos, Qorti tal-Appell, 12 ta’ Marzu
1976.

Ara |-hames premessa ghall-kontro-talbiet, fol. 73.

Ara Mixkuka Limited versus George Mangion nomine et, Qorti Civili,
Prim’Awla, 24 t’ April 2003.

Nibdew mela billi naraw jekk iz-zmien tal-preskrizzjoni
ghalax dwar dawk it-talbiet li jintlatu bl-art. 2153.

[I-fatti li wasslu ghall-pro¢eduri tallum sehhew bejn il-21 ta’
Marzu 2001, meta twaqqgfet Primo Leisure Co. Limited, u
t-3 ta’ Settembru 2003, xahrejn wara li s-soc¢jeta kienet
zgumbrata mill-post u sa meta ghalhekk is-socjeta setghet
utilment mexxiet b’azzjoni ta’ spoll. Ir-rikonvenzjoni saret
bin-nota ta’ e¢¢ezzjonijiet tal-konvenut ipprezentata fis-6
ta’ Frar 2006, aktar minn sentejn wara.

L-e¢Cezzjoni ta’ preskrizzjoni ta’ sentejn taht |-art. 2153
hija ghalhekk milqugha, hlief, kif inghad, safejn il-kontro-
talbiet jolqtu I-allegazzjoni ta’ approprjazzjoni indebita mill-
attur Dullnig.

Nghaddu ghalhekk biex ingisu din |-allegazzjoni tal-
konvenut.

Qabel xejn ghandu jinghad illi, ladarba ma saritx
eccezzjoni ta’ nuqqas ta’ legittimazzjoni attiva, ma huwiex
il-kaz li naraw ukoll jekk il-konvenut setax fismu jmixxi
kontra l-attur Dullnig dwar din l-allegazzjoni, u nghaddu
biex nezaminawha fil-meritu.

Ghalkemm kien imiss lill-konvenut |i jressaq il-provi dwar
din l-approprjazzjoni indebita, kull ma ghamel il-konvenut
kien li jghid illi l-attur Montebello kien qallu li kien
imhasseb ghax Dullnig kien gieghed jiehu flus tas-socjeta.
Montebello izda xehed illi tassew illi Dullnig kien jiehu xi
flus, izda dan kien bi hlas ta’ arretrati ta’ paga li kien
ghadu ma thallasx. L-awditur tas-socjeta wkoll xehed illi
ma sab ebda diskrepanzi fi-kontijiet.

ll-qorti ghalhekk hija tal-fehma illi mhux biss ma ngibtx
prova konvinc¢enti tal-approprjazzjoni indebita izda anzi,
partikolarment mix-xiehda tal-awditur, ingiebet prova illi
ma kien hemm ebda approprjazzjoni indebita. Din il-
kontro-talba ghalhekk ghandha tigi mi¢huda.

Ghal dawn ir-radunijiet il-qorti hekk tagta’ I-kawza:

1. tichad it-talbiet tal-atturi bin-numri (1), (2), (3), (5),
(6), (7). (8), (10), (11), (12), (13), (15) u (16);

2.  tipprovdi dwar it-talbiet bin-numri (4), (9) u (14) billi
tikkundanna lill-konvenut ihallas lill-atturi s-somma elf u
sebgha u tmenin euro u tmenin ¢entezmu (€1,087.80)
bhala sehmu mill-penali imposta mir-Registratur tal-
Kumpanniji, b’dan illi ma’ dan I-ammont ghandu jizdied
ukoll sehem minn tlieta (*/3) tal-penali ghaz-zmien wara d-

29 ta’ Jannar 2009, u b'dan ukoll illi I-konvenut ghandu
biss jhallas lill-atturi jekk u meta dawn jaghtu prova i
hallsu din il-penali lir-Registratur tal-Kumpanniji;

3. tichad l|-e¢cezzjoni ta’ preskrizzjoni taht |-art. 2153
tal-Kodiéi Civili mressga mill-atturi kontra |-kontro-talbiet
tal-konvenut  safejn il-kontro-talbiet huma  dwar
allegazzjoni ta’ approprjazzjoni indebita mill-attur Dullnig u
tilgaghha dwar il-bgija tal-meritu tal-kontro-talbiet;

4.  tichad fil-meritu |-kontro-talbiet tal-konvenut safejn
dawn huma dwar allegazzjoni ta’ approprjazzjoni indebita
mill-attur Dullnig; u

5. tordnailli I-ispejjez tal-kawza ewlenija jingqasmu hekk
bejn il-partijiet: l-atturi flimkien ihallsu tliet ishma minn
erbgha (%) u I-konvenut ihallas is-sehem |i jifdal minn
erbgha  (%4); l-ispejjez  tar-rikonvenzjoni ghandu
jhallashom kollha I-konvenut.

< Sentenza Finali >

